
e Grunneger oavend in Stad

Eerste laangspeul-

ploate van Torf

(Van onze redactie te Veendam)

Wie vinden dat het ainlieks nait aans kin as in t grunnegers, dit
stokje over de meziekgroep Torf. 't Binnen twei jonks en ain wicht.
Jongens haiten Henk (zeg moar Hinnerk) Scholte en Eddie de Jonge,
baaiden oet Stadsknoal en Sietske Bloemhoff oet Stellingwaarf, in
Fraisland. Grunnegers proaten kin ze nait, moar ze speult verduveld
goud op haarmonnikoa en dwaarsflaaite. Dizze luu kwamen guster-
mit heur eerste langspeulploate veur n dag. Dat gebeurde in t ,,folk-
café’’ Plu’s in Stad. Ze haren gain beter stee bedenken kinnen.

Dit stokje van dat feest kin allain moar in t grunnegers schreven wor-
ren, want d haile oavend was grunnegers. Meziek van Torf is haailndaal
grunnegers en ook Hinnerk en Eddy pruiten allent in heur mouers-
toal. En ie kinnen t leuven of nait, moar ook Zwier Broekemoa van d
Grunneger culterele road pruit grunnegers. Hom wuir traauwens d eerste
langspeulploate van Torf aanboden.

,,Kovvie kloar” hait dizze eerste laangspeulploate van Torf. D'r stoan
verskes op dei oorspronkelijk maist oet d veenkolonies kommen. Zoas
.»Westerwolds spinlaid”, ,,De oale dag™ (dei over aarbaaiders in t veen
gait) en vanzulf ,,Kovvie kloar”. Stok of wat van aal dei verskes het Torf
guster in Stad zongen. D’r was n bult volk bie, dei t aalmoal prachteg
vonden hebben. Der wur mitklapt en mitzongen.

Dizze eerste ploate van Torf zel vast wel n vervolg kriegen. Zaizulms
willen in toukomst nog veul meer doun goan. Ze hebben aal n haile bult
optredens achter rogge. Ze bestonden ook aal drei joar. In aander bezet-
ten, dat wel.

As je Torf heuren en zain willen, mout je venoavend op t Knoal wezen,
waor ze in t lyceum speulen. Mérgenoavend binnen ze weer in Stad, in
Plu’s, op n Grunneger laidjesoavend. Moar je kinnen joe 't ook hail mak-
kelk moaken deur n ploate van d jonks en t wicht te kopen. Hai is te koop L
bie de culterele road van Grunnen en bie Torf zulms.




